
Журнал Google Scholar (Академия) да индексацияланади. 

масъулияти чекланган жамият. 

Kırısh. Chet tili ta’limida oʻqishni tushunish oʻquvchilar egallashi kerak boʻlgan toʻrtta 

koʻnikmalardan biri hisoblanadi. Til oʻrganuvchilar uchun bu borada muvaffaqiyatga erishish 

uchun ushbu koʻnikmani rivojlantirish juda muhim , chunki u bevosita oʻrganishda, yangi 

ma’lumotlarni egallashda asosiy koʻnikma boʻlib xizmat qiladi. Tilni egallash bu faqat 

grammatik qoidalarni tushunish, yaxshi lugʻat boyligiga ega boʻlish emas, balki oʻqilgan 

ma’lumotni toʻliq anglab yetish hamdir. Ta'kidlanganidek, “Yuqori darajadagi oʻqish malakasi 

nafaqat lingvistik, balki yanada samarali bilish jarayonini kafolatlaydi” [6; 1-11-betlar]. Bundan 

tashqari, matnlarni toʻlaqonli tushuna oladigan usullardan  foydalanib oʻzlashtirgan 

oʻrganuvchilar bilan, bunday tajribaga ega boʻlmaganlar oʻrtasida ularning natijalarini 

solishtirganda ancha farqlar seziladi [5;23-29 betlar]. 

Shu nuqtai nazardan, xorijiy tilda berilgan ma’lumotni toʻliq anglab yetish, 

oʻquvchilardan oʻziga xos usullardan foydalanish va ma’lum bir qobilyatni talab qiladi. Oʻqib 

tushunishni  dinamik jarayon deb hisoblasak , u keng qamrovli boʻlishni talab qiladi ammo bazi 

bir oʻrganuvchilar bunday strategiyalardan foydalanmagani uchun samaraga erishishlari qiyin 

boʻladi[9; 34-44betlar]. Shundan kelib chiqib aytish mumkinki, kerakli va zamonaviy 

usullardan foydalanish oʻqish jarayonida oʻquvchilarga foydali boʻlib, tushunishni 

osonlashtiradi va oʻqish koʻnikmasini samarali tashkil qilishga yordam beradi [7;175-

187betlar] 

Adabiyotlar tahlili va metodologiya. Oʻqib tushunish koʻnikmasini rivojlantirishda 

metakognitiv strategiyadan foydalanish xususida gap ketar ekan, avvolo bu tushunchalarning 

oʻzi haqida ma’lumotga ega boʻlish ham katta ahamyatga ega.  

“Strategiya” tushunchasiga turli adabiyotlarda turlicha ta’riflar keltirilgan. Misol uchun, 

[10;41-51betlar]Rubin(1975) uni oʻquvchi tomonidan foydalaniladigan qurilmalar va 

texnikalar’ deb ta’riflaydi. Garner(1987) ning fikriga koʻra strategiya bu- kognitiv idrokni 

takomillashtirish uchun rejalashtirilgan koʻp marta amalga oshiriladigan tadbirlar’ hisoblanadi. 

Oksford(1993)[7;175-187betlar] ning qarashlaricha esa u ‘ikkinchi tilni rivojlantirish uchun 

zarur boʻlgan faol, oʻzini oʻzi boshqaradigan ishtirokdir”[8] 

Lekin maxsus oʻqish strategiyalari deganda biz tushunishimiz mumkinki “ u aqliy 

jarayonlardan iborat boʻlganligi sababli, kitobxonlar matnga samarali yondashadilar va 

oʻqiganlarini anglaydilar [3;150-161]. 

Yuqorida keldirilgan fiklardan anglash mumkinki oʻqish strategiyasi bu oʻquvchilarning 

ma’lum bir oʻziga xos oʻqish usullaridan va yoʻnalishlaridan foydalana olish mahorati boʻlib, uni 

oʻrganish va oʻqitish jarayonida qamrab olinishini ta’minlash katta samaraga ega ekan. 

Hozirgi kunda, zamonaviy tilshunoslikda metakognitiv strategiyadan foydalanish keng 

qoʻllanib kelinmoqda. Yevropa olimlaridan bir nechtalari ‘metakognitlik’tushunchasiga 

oʻzlarining yondashuvlarini berib oʻtganlar. Misol uchun, Lam [8;56-66betlar]ning fikricha 

‘metakognitiv strategiyalar bu- oʻrganish jarayonidagi oʻylash boʻlib, u shunchaki topshiriqlarni 

bajarish emas, balki turli topshiriqlar asosida anglashdir. Boshqacha qilib aytganda, oʻqish 

insonning oʻqishdan xabardor boʻlish qobiliyatidan iborat jarayon boʻlib, u oʻqishdan oldin 

rejalashtirish va qanday oʻqishini nazorat qilish va tartibga solish, oʻqiganini baholash kabilarni 

ham nazarda tutadi. Shunday qilib, metakognitiv oʻqish strategiyalari - bu koʻzdan kechirish, 

bashorat qilish, aniqlikni baholash, kuzatish, tushunish, maqsadlarni belgilash, oʻqishni 

baholash, koʻrib chiqish,umumlashtirish, 

oldingi bilimlardan foydalanish, oldingi bilimlarni yangi ma'lumotlar bilan bogʻlash yoki 

matn qiyinligini baholash, matnning asosiy gʻoyalarini aniqlash, semantik xaritalar va 

klasterlarni ishlab chiqish va oʻzgartirish 

kerak boʻlganda oʻqish tezligi oʻzgartirish jarayonlardan iborat boʻladi[11;78-

80betlar](Hartman,2001)Shuning uchun metacognitive bilim, malaka va koʻnikmaga ega 

boʻlgan oʻrganuvchilar bu til koʻnikmasida muvaffaqiyatli hisoblanadilar. Chunki oʻqish bu  

maqsadli va mazmunli faoliyatdir. 

Oʻquvchi matnni nima uchun oʻqiyotganini bilishi va undan xulosa chiqarishi 

kutiladi[1;41-51betlar]. Metakognitiv oʻqish strategiyalari oʻqish va tushunish sifatini 

ragʻbatlantiradi va shu bilan akademik koʻrsatkichlarni yaxshilaydi, oʻquvchilarga ijobiy oʻqish 

tajribasi bilan faol shugʻullanishlariga imkon beradi, buning natijasida ular koʻproq oʻqishdan 

zavqlana oladi va bu oʻqish mashgʻulotlarida ishtirok etish istagini oshiradi. Bu shuni 

koʻrsatadiki, kognitiv va motivatsion omillarning ikkalasi ham oʻqish va oʻqishni tushunishda 

muhim rol oʻynaydi. 

Muhokama. Ushbu ilmiy ishni yozish jarayonida izlanuvchi manbalar tayyorlash uchun 

hozirgi kunda oʻzi yashab turgan hududning oʻrta maktab ingliz tili oʻqituvchilari tomonidan 

oʻqib tushunish koʻnikmasini rivojlantirish uchun keng qoʻllanilayotgan usullar xususida 

soʻrovnoma olib bordi. Natijalar shuni koʻrsatdiki oʻqituvchilarning koʻp foizi “tarjima qilish”,” 

qayta oʻqish”, “lugʻatdan foydalanish” kabi keng tarqalgan va qaysidur ma’noda eskirgan 

usullardan foydalanishi aniqlandi. “ Oʻqib tushunish uchun oʻzida bor bilimdan foydalanish”, 

“Yangi ma’lumotni tushunganligini tekshirish” kabi metakognitiv usullardan foydalanayotgan 

oʻqituvchilar kamchilikni tashkil qildi. Shundan kelib chiqib aytish mumkinki, sohaga yangi 

oʻqitish usullarini olib kirish, oʻrganuvchilarga kerakli oʻqib tushunish strategiyalardan 

foydalanish ham oʻqitish jarayonini osonlashtiradi va albatta bu oʻquvchilarning natijalarida 

ham seziladi. Bundan koʻrinib turibdiki, ingliz tilida oʻqib tushunish koʻnikmasini endi 

rivojlantirayotgan oʻquvchilarga toʻgʻri yoʻnalish berish ham katta ahamyatga ega. Chunki, 

tajribadan koʻrish mumkinki, har bir talaba individual shaxs va oʻziga xos oʻrganish yoʻnalishiga 

ega hisoblanadi. Aynan oʻqib tushunishga ham buni tadbiq qila olish oʻrgatuvchidan ma’lum bir 

malaka, bilim va mahoratni ham talb qiladi ekan.  

Natıja. Ilgʻor metakognitiv koʻnikmalarga ega boʻlgan odamlarning xususiyatlarini 

hisobga olgan holda, shunga mos ravishda quyidagi malakalar shakllantiriladi. [10;120-

130betlar]: 

• oʻz qobiliyatlari va koʻnikmalaridan xabardor boʻlish, 

• oʻrganish usullarini tanlash; 

• ta'lim strategiyalarini samarali qoʻllash, 

• oʻquv jarayonida muvaffaqiyatga erishish, 

• oʻz ta'lim jarayonlarini baholay olish; 

• oldingi bilimlaridan unumli foydalana olish, 

• muammolarga mos yechim topa olish, 

• muammolar boʻyicha harakat rejasini tayyorlay olish, 

• nima/nima/qanday/qachon kabi savollar bilan har qanday mavzuni tekshira olish, 

• ilgʻor soʻroq qilish koʻnikmalariga ega boʻlish. 

Ushbu toʻliq ta'riflarga asoslanib, metakognitsiya yuqori darajadagi fikrlash jarayonidir 

va ba'zi dqiqotchilar uni "ettinchi tuygʻu" va muvaffaqiyatli ruhiy xususiyatlardan biri sifatida 

ham koʻrib chiqadilar [13;73-81]. 

Umuman olganda, oʻqish harakati kognitiv va metakognitiv strategiyalardan 

foydalanishni talab qiladigan murakkab jarayondir. Oʻrganuvchilar ushbu jarayonni nazorat 

qilishda strategiyalarni qoʻllashlari maqsadga muvofiq hisoblanar ekan,ushbu strategiyalarni 

toʻliq va toʻgʻri qoʻllashlari uchun ularning metakognitiv ongi va koʻnikmalari rivojlangan 

boʻlishi ham kerak[4;121-134betlar].  

Xulosa. Xulosa qilib aytganda, ushbu tadqiqot natijalariga asoslanib, quyidagi 

tavsiyalarni berish mumkin. Shunday qilib, maktablarda yoki til kurslarida oʻquvchilarga oʻqib 

tushunish koʻnikmasini rivojlantishda strategiyalardan foydalanish toʻgʻrisida bir qator 

tadbirlarni oʻtkazish orqali xabardor qilishlari mumkin. 

Shu tarzda, oʻqish va tushunish darajalari va akademik yutuqlarning oshishiga erishish 

mumkin.Shu bilan birga, oʻquvchilarning matnlar ustida ishlash bosqichlarida turli xil 

metakognitiv strategiyalarni qoʻllashi ularning darsga qiziqishini oshiradi. Oʻqib tushunish 

koʻnikmasi ham boshqa til koʻnikmalari kabi doimiy rivojlantirish va takomillashtirib borishni 

talab qilar ekan, uni oʻrganish va oʻqitish jarayonini mukammal rejalashtirish kerak.  

Qisqacha aytganda metakognitiv strategiyalardan foydalanish oʻqib tushunish 

koʻnikmasini oʻqitishda va oʻrganishda zamonaviy usullardan hisoblanar ekan, albatta ta’lim 

jarayonida ulardan foydalanish maqsadga muvofiq boʻladi. 

Metakognitiv oʻqish strategiyalari rejalashtirilgan, maqsadli va kelajakka yoʻnaltirilgan 

aqliy faoliyat boʻlib, oʻquvchilarga qanday qilib toʻliq kognitiv rivojlanishga erishganliklarini 

kuzatishga yordam beradi. 

